
[ MALAY TEXT — TEXTE MALAIS]

MEMORANDUM PERSEFAHAMAN
ANTARA
KERAJAAN MALAYSIA
DENGAN
KERAJAAN IRELAND

MENGENAI KERJASAMA DALAM BIDANG PENGAJIAN TINGGI

KERAJAAN MALAYSIA sebagaimana yang diwakili oleh Kementerian
Pengajian Tinggi Malaysia DAN KERAJAAN IRELAND sebagaimana yang
diwakili oleh Jabatan Pengajian dan Kemahiran (kemudian daripada ini disebut

“Pihak” secara sendirian dan “Pihak-Pihak” secara kolektif),

BERHASRAT untuk memperkukuh dan membangunkan lagi hubungan
persahabatan antara kedua-dua negara dalam bidang pengajian tinggi,

MENYEDARI kepentingan pengajian tinggi sebagai suatu faktor pembangunan
ekonomi dan juga sebagai suatu cara untuk memupuk pertalian dengan lebih

lanjut antara kedua-dua negara,

MEYAKINI keperluan kerjasama yang berpanjangan dan berkesan demi
kepentingan kedua-dua negara dan

12

MEMPERCAYAI bahawa kerjasama sedemikian akan digunakan bagi
kepentingan bersama dan menyumbang kepada peningkatan dalam bidang
pengaijian tinggi dan pembangunan sosial kedua—dua negara,

TELAH BERSETUJU seperti yang berikut:

PERKARA |
OBJEKTIF

Pihak-Pihak, tertakluk kepada terma Memorandum Persefahaman dan undang-
undang, kaedah-kaedah, peraturan-peraturan dan dasar negara vyang
berkuatkuasa dari semasa ke semasa dalam negara masing-masing, bersetuju
untuk memperkukuh, menggalakkan dan membangunkan kerjasama dalam
bidang pengajian tinggi melalui pertukaran maklumat berkaitan dengan sistem
pendidikan mereka masing-masing, termasuk mengenai kesetaraan kelayakan
akademik bagi maksud untuk mengkaji kemungkinan bagi pengiktirafan
bersama.

PERKARA i
BIDANG KERJASAMA

1. Setiap Pihak, tertakiuk kepada undang-undang, kaedah-kaedah,
peraturan-peraturan, tatacara dan dasar negara yang berkuat kuasa dari
semasa ke semasa yang mengawal hal perkara itu di negara mereka
masing-masing, berusaha untuk mengambil langkah-langkah yang periu

" untuk menggalakkan kerjasama teknikal dalam bidang yang berikut:

13

(@

(b)

()

C)

(e

®

(@)

pertukaran kakitangan akademik, guru, pelatih, pakar dan pelajar
antara institusi pengajian tinggi selepas berunding dengan
Kementerian Pengajian Tinggi Malaysia dan Jabatan Pengajian
dan Kemahiran Ireland mengenai program yang akan memberikan
faedah bersama kepada kedua-dua Pihak. Pertukaran itu boleh
melibatkan tugasan mengajar dan/atau penyelidikan yang boleh
menghasilkan laporan bersama, penerbitan atau lawatan sambil
belajar. Tempoh dan terma yang berkaitan dengan pertukaran itu di
Kementerian penganjur hendaklah diputuskan dan dipersetujui oleh
kedua-dua Pihak;

pertukaran maklumat tentang sistem dan struktur bagi pengajian
tinggi, pembaharuan dan teknologi pendidikan yang baru;

latihan bagi pentadbir pendidikan dan guru termasuk mereka yang
terlibat dalam latihan perkhidmatan;

biasiswa bagi pengajian lanjutan di institusi pengajian tinggi yang
diiktiraf kedua-dua Pihak;

program dua hala antara institusi pengajian tinggi yang diiktiraf
dalam pengaijian teknikal, vokasional dan tinggi yang akan memberi
faedah bersama kepada kedua-dua Pihak;

pertukaran kepustakaan pendidikan, alat bantu mengajar,
maklumat dan bahan demonstrasi dan juga penganjuran pameran

dan seminar yang berkaitan;

mengkaji kemungkinan pemindahan kredit dan program yang
serupa antara institusi pengajian tinggi yang diiktiraf oleh kedua-

dua Pihak dan kemungkinan bagi pengiktirafan bersama kelayakan
akademik, profesional, politeknik dan vokasional;

(h) menyokong bantuan bersama dalam bidang teknologi maklumat
dan komunikasi, pengajian teknikal dan vokasional, matematik dan
sains; dan

() apa-apa bidang kerjasama lain dalam bidang pengajian tinggi yang
dipersetujui bersama oleh Pihak-Pihak.

PERKARA 1l
PIHAK BERKUASA YANG DITETAPKAN

Pihak berkuasa yang ditetapkan yang bertanggungjawab bagi melaksanakan
Memorandum Persefahaman ini bagi pihak Kerajaan Malaysia ialah Kementerian
Pengajian Tinggi Malaysia dan bagi pihak Kerajaan ireland ialah Jabatan
Pengajian dan Kemahiran Ireland.

PERKARA IV
KUMPULAN KERJA BERSAMA

1. Pihak-Pihak akan menubuhkan suatu Kumpulan Kerja Bersama Malaysia-
Ireland (kemudian daripada ini disebut "Kumpulan Kerja Bersama") untuk
mengkaji semula pelaksanaan Memorandum Persefahaman antara
kedua—-dua negara.

2. Kumpulan Kerja Bersama akan menimbangkan cara dan kaedah untuk

menggalakkan objektif yang disebut terdahulu dan untuk memastikan
penyelarasan dan pelaksanaan yang sewajarnya keputusannya dan/atau

syomya. Kumpulan Kerja Bersama akan juga mengkaji semula
perkembangan pelaksanaan semua persefahaman yang dibuat antara
kedua-dua negara dalam rangka Memorandum Persefahaman, dan
mengambil langkah untuk memastikan persefahaman itu dilaksanakan
secara aktif dan dengan segera.

Kumpulan Kerja Bersama akan dipengerusikan bagi pihak Kerajaan
Malaysia oleh seorang Pegawai Kanan Kementerian Pengajian Tinggi
Malaysia dan bagi pihak Kerajaan Ireland oleh seorang Pegawai Kanan
Jabatan Pengajian dan Kemahiran lreland dan dengan penyertaan oleh
agensi berkaitan lain bagi kedua-dua negara sebagaimana yang sesuai.

Kumpulan Kerja Bersama akan bermesyuarat sekali dalam tiap-tiap dua
(2) tahun, di Malaysia dan lreland secara silih ganti. Kumpulan Kerja
Bersama boleh juga mengadakan mesyuarat tambahan apabila
difikirkannya perlu.

Kumpulan Kerja Bersama akan bermesyuarat pada tarikh yang sesuai
bagi dan diputuskan oleh Pihak-Pihak.

Komposisi dan tatacara Kumpulan Kerja Bersama akan diputuskan secara
bersama oleh Pihak-Pihak.

Keputusan dan apa-apa kesimpulan lain bagi Kumpulan Kerja Bersama
akan ditunjukkan dalam Minit Mesyuarat Yang Dipersetujui dan Pihak-
Pihak akan mengambil langkah yang sewajamya untuk melaksanakan
"keputusan dan kesimpulan ini.

PERKARA V
PELAKSANAAN

Dalam melaksanakan Memorandum Persefahaman, Pihak-Pihak hendaklah
membuat perkiraan bagi butir-butir terperinci mengenai apa-apa aktiviti yang
hendak dijalankan melalui pihak berkuasa yang ditetapkan mereka masing-
masing, iaitu Kementerian Pengajian Tinggi bagi pihak Kerajaan Malaysia dan
Jabatan Pengajian dan Kemahiran bagi pihak Kerajaan Ireland dengan
menyedari bahawa pertukaran mana-mana kakitangan, pelajar atau bahan tidak

semestinya bersaling secara serentak.

PERKARA VI
PERKIRAAN KEWANGAN

1. Perkiraan kewangan untuk menampung perbelanjaan bagi aktiviti
kerjasama yang dijalankan dalam rangka Memorandum Persefahaman
hendaklah dipersetujui secara bersama oleh Pihak-Pihak masing-masing
atas dasar kes demi kes tertakluk kepada wang dan sumber yang ada.

2. Walau apapun apa-apa jua dalam perenggan 1 di atas, perbelanjaan bagi
menganjurkan mesyuarat Kumpulan Kerja Bersama hendaklah
ditanggung oleh Pihak yang menganjurkan mesyuarat itu. Pihak yang
menghantar wakilnya untuk menyertai mesyuarat Kumpulan Kerja
Bersama itu, jika ada, hendaklah menanggung perbelanjaan perjalanan

dan diri mereka sendiri.

PERKARA Vi
PENYERTAAN PIHAK KETIGA

Mana-mana Pihak boleh menjemput penyertaan pihak ketiga dalam aktiviti
dan/atau program bersama yang dijalankan di . bawah Memorandum
Persefahaman atas persetujuan Pihak yang satu lagi. Dalam menjalankan aktiviti
dan/atau program bersama itu, Pihak-Pihak hendaklah memastikan bahawa
pihak ketiga itu hendaklah mematuhi peruntukan Memorandum Persefahaman.

PERKARA VIl
PERLINDUNGAN HAK HARTA INTELEK

1. Perlindungan hak harta intelek hendaklah dikuatkuasakan selaras dengan
undang-undang, kaedah-kaedah dan peraturan-peraturan negara Pihak—
Pihak masing-masing dan dengan perjanjian antarabangsa lain yang
ditandatangani oleh kedua-dua Pihak.

2. Penggunaan nama, logo dan/atau lambang rasmi mana-mana Pihak pada
apa-apa penerbitan, dokumen dan/atau kertas dilarang tanpa kelulusan
bertulis mana-mana satu Pihak terlebih dahulu.

3. Walau apa pun apa-apa jua dalam perenggan 1 di atas, hak harta intelek
berkenaan dengan apa-apa pembangunan teknologi, dan apa-apa
pembangunan produk dan perkhidmatan, yang dijalankan-

0] bersesama oleh Pihak-Pihak atau hasil penyelidikan yang
diperoleh melalui usaha aktiviti bersama Pihak-Pihak,
hendaklah dimiliki secara bersesama oleh Pihak-Pihak
mengikut terma yang hendaklah dipersetujui secara
bersama; dan

(ii) secara bersendirian dan berasingan oleh mana-mana satu
Pihak atau hasil penyelidikan yang diperoleh melalui usaha
sendiri dan berasingan oleh mana-mana satu Pihak,
hendaklah menjadi kepunyaan Pihak yang berkenaan
semata-mata.

PERKARA IX
KERAHSIAAN

1. Setiap Pihak mengaku janji untuk memelihara kerahsiaan dan sifat sulit
dokumen, maklumat dan data lain yang diterima daripada atau yang
dibekalkan kepada Pihak yang satu lagi semasa tempoh pelaksanaan
Memorandum Persefahaman.

2. Kedua-dua Pihak bersetuju bahawa peruntukan Perkaraini hendaklah terus
mengikat Pihak-Pihak walaupun Memorandum Persefahaman ini
ditamatkan.

PERKARA X
PENGGANTUNGAN

Setiap Pihak mempunyai hak atas sebab keselamatan negara, kepentingan
negara, ketenteraman awam atau kesihatan awam untuk menggantung secara
sementara, sama ada keseluruhannya atau sebahagiannya, pelaksanaan
Memorandum Persefahaman ini yang penggantungannya hendaklah
berkuatkuasa sebaik selepas pemberitahuan bertulis telah diberikan kepada
Pihak yang satu lagi melalui saluran diplomatik.

PERKARA XI
SEMAKAN, UBAH SUAIAN DAN PINDAAN

1. Mana-mana satu Pihak boleh meminta secara bertulis suatu semakan,
ubah suaian atau pindaan kesemua atau mana-mana bahagian
Memorandum Persefahaman ini.

2. Apa-apa semakan, ubah suaian atau pindaan yang dipersetujui oleh
Pihak-Pihak hendaklah dibuat secara bertulis dan hendaklah
menjadi sebahagian daripada Memorandum Persefahaman ini.

3. Semakan, ubah suaian atau pindaan itu hendaklah mula berkuat kuasa
pada tarikh yang ditentukan oleh Pihak-Pihak.

4, Apa-apa semakan, ubah suaian atau pindaan tidak boleh menjejaskan
hak dan obligasi yang berbangkit daripada atau yang berdasarkan
Memorandum Persefahaman ini sebelum atau sehingga tarikh
semakan, ubah suaian atau pindaan itu.

PERKARA X
PENYELESAIAN PERTIKAIAN

Apa-apa perbezaan atau pertikaian antara Pihak-Pihak berkaitan dengan
pentafsiran dan/atau pelaksanaan dan/atau pemakaian mana-mana peruntukan
Memorandum Persefahaman ini hendaklah diselesaikan secara persahabatan
melalui runding bicara bersama dan/atau perundingan antara Pihak-Pihak
melalui saluran diplomatik, tanpa merujuk kepada mana-mana pihak ketiga atau
tribunal antarabangsa.

PERKARA Xill
PERMULAAN KUAT KUASA, TEMPOH DAN PENAMATAN

Memorandum Persefahaman ini hendaklah mula berkuat kuasa pada
tarikh tandatangan dan hendaklah terus berkuat kuasa bagi tempoh lima
(5) tahun.

Selepas itu, Memorandum Persefahaman ini hendaklah dilanjutkan secara
automatik bagi tempoh selanjutnya selama lima (5) tahun.

Walau apa pun apa-apa jua dalam Perkara ini, mana-mana satu Pihak
boleh menamatkan Memorandum Persefahaman ini dengan memberitahu
Pihak yang satu lagi mengenai niatnya untuk menamatkan Memorandum
Persefahaman ini melalui notis bertulis melalui saluran diplomatik,
sekurang-kurangnya tiga (3) bulan sebelum niatnya untuk berbuat
demikian.

Penamatan Memorandum Persefahaman ini tidak menjejaskan

pelaksanaan aktiviti dan/atau program yang sedang berjalan yang telah
dipersetujui sebelum tarikh penamatan Memorandum Persefahaman ini.

PADA MENYAKSIKAN HAL YANG TERSEBUT DI ATAS, yang
bertandatangan di bawah ini yang telah diberi kuasa dengan sewajarnya oleh
Kerajaan mereka masing-masing, telah menandatangani Memorandum

Persefahaman ini.

teks asal, setiap dua (2) dalam bahasa Melayu dan Inggeris, kesemua teks
adalah sama sahihnya. Sekiranya terdapat apa-apa perbezaan pentafsiran di
antara mana-mana teks, teks bahasa Inggeris hendakiah dipakai.

BAGI PIHAK KERAJAANMALAYSIA BAGI! PIHAK KERAJAAN IRELAND

Dato’ Seri Mohamed Khaled Nordin Ciaran Cannon, T.D.

Menteri Pengajian Tinggi Malaysia Menteri Latihan dan Kemahiran
Ireland

CERTIFIED TRUE COPY
CLINT CAESAR AK JINGGA
Assistant Legal Officer it

. KETUA SETIAUSAHA
LUAR NEGERI
YSIA

